
Inatsisartut suleriaasianni § 37, immikkoortoq 1 naapertorlugu matumuuna imaattumik Naalakker-

suisunut apeqquteqarpugut.

Apeqqut: Kalaaliminernik nassarluni taquarluniluunniit kilissatinut ikiartorlutik Island-ip 

timmisartunut mittarfeqarfiani arsaarneqartarneq anigorniarlugu qanoq Naalakakersuisut 

suliniuteqarniarpat?

(Inatsisartuni ilaasortat, Siverth K. Heimann, Knud Kristiansen, ATASSUT)

Qulaani qulequtaq naatsoq ersarissorlugu pillugu Atassut-miit ilisimatinneqarpugut, kalaaleqatigut 

kilisaatini inuttat Nunatsinniit paarlaakkiartorlutik, Island-ilu aqqusaarlugu timmisartut mittarfianni 

kalaaliminernik nassataminnik, taquatulluunniit taaneqarsinnaasunik arsaarneqartarsimasut. Ilami 

allaat aggerfimminnut nassiunneqaannartarsimasut.

Politikkikkut nunat sanilerisagut suleqatigiinnerunissaat annertusiartortumik pitsaasumillu ingerla-

sutut oqaatigineqarsinnaavoq, taamaakkaluartorli nammineq nerisagut mamarisagullu kilisaammi 

inuttaalluni nerisassatut nassatat arsaarinnissutaasarneri qaangerniarlugu Naalakkersuinikkut sulis-

sutigineqassanersoq Atassut-miit apeqqutigissavarput?

Naalakkersuisut akissutissaat takoriarlugu, Atassut-miit takorloorparput, Nunat Avannarliit Killit 

Suleqatigiiffiani ilaasortaatitaqarnerput atorlugu suliassamik aallartitsisinnaanerput.

